
GOVERNMENT OF GREENLAND

Inatsisartunut ilaasortaq Bentiaraq Ottosen, Atassut
Inatsisartut Allattoqarfiat
/-Maani

Suliffeqgarfiit Namminersorlutik Ogartussanit pigineqartut aammalu inuus-
sutissarsiutinik ineriartortitsineq pillugit § 37 naapertorlugu apeqqummut
nr. 2018/108-mut akissut.

Asasara Bentiaraq Ottosen,

Suliffeqgarfiit Namminersorlutik Ogartussanit pigineqgartut allatullu inuussutis-
sarsiornermi siuarsaaneq pillugit Inatsisartut suleriaasianni § 37 naapertorlugu
Naalakkersuisunut apeqquteqgaateqarputit. Apeqqutigisatit uannit akisassan-
ngortinnegarsimapput.

Suliffeqarfiit Namminersorlutik Oqartussanit pigineqartut pillugit apeqqummut
akissuteqaatinni aktiaatileqatigiiffiit Namminersorlutik Oqgartussanit piginegar-
tut eqqartussavakka. Aktiaatileqatigiiffiit Namminersorlutik Ogartussanit pigine-
gartut taakkulu inissisimaffii pillugit ataatsimut oqaatigisinnaavara maanna ak-
tiaatileqatigiiffiit allamut nuunnissaannut pilersaaruteqanngimmat. Aktiaatile-
qatigiiffiup angerlarsimaffia ingerlatseqatigiiffiup ileqqoreqqusaani aalajanger-
sagaasarpoq. Ingerlatseqgatigiimmi ingerlatat allat ingerlatseqatigiiffimmit aaqg-
gissuunnegartarput.

Apeqqutigineqartunut tunngatillugu imaattunik akissuteqassaanga:

1. Namminersorlutik Ogartussat suliffeqarfiutaasa nunatta sineriaanut
siammarterneqarnissaat ganoq isumaqarfigaassiuk?

Akissut:
Ogaatigeriikkattut maanna aktiaatileqatigiiffiit Namminersorlutik Oqartussanit

piginegartut nuunneqarnissaat pillugit pilersaaruteqartoqanngilaqg. Tamatumani
oqaatigineqassaaq ingerlatseqatigiiffiit manna inissisimanerat eqqarsaatigalugu
siamasissumik inissisimareermata. INI A/S aammalu KNI A/S Sisimiuni quller-
sagarfeqarput, Great Greenland A/S Qaqortumi qullersaqarfeqarpoq. Tamatu-
ma saniatigut ingerlatseqatigiiffiit arlallit illogarfiit angerlarsimaffigisatik avataa-
ni ingerlatseqatigiiffinni aqutaminni suliffeqarfinnilu annertuunik ingerlata-
qarput.

2. Pilersaarusiat eqqarsaatigalugit NI-Nuuk Qagortumut nuunneqarnissaa
sumut killippa?

Akissut:

Apeqqummut akissutitut ilisimatitsissutigissavara, Naalakkersuisut nutaat
illogarfinnut allanut nussuinissamut pilersaarutit pillugit maannamut
eqqartuinissaminnut periarfissagarsimanngimmata. Kissaatigaaralu tamakku
pillugit Naalakkersuisut nutaat eqgartuinissaminnut periarfissinneqaqqaassasut,
nussuinissamut pilersaarutit pillugit qanorpiaq aaliangiisoqavinnissaa pitinnagu.

3. Sumiiffinni ataasiakkaani nunap immikkoortuini inuusutissarsiorneq
eqqarsaatigalugu Savaateqarnermut, Nunaateqgarnermullu pisortaqar-
fik kujataanut nuunnegarnissaa sumut killippa?

Akissut:
Akissutitut apeqqut 2-mut akissutiginegartoq innersuunneqarpog.

4. Sumiiffinni suliffissaqartitsinerulerneq, suliffissanillu orniginarsaalluni
pilersaarusiorneq ganoq ingerlava?

Akissut:

§ 37 naapertorlugu apeqqummut uunga Aatsitassanut, Suliffeqarnermut, Nuna-
mut Namminermut Nunanilu Avannarlerni suleqatigiinnermut Naalakkersuisoq
akissuteqartinneqarpoq, imalu akissuteqarpoq:

Naalakkersuisut nalinginnaasumik paasinninnerat malillugu suliffeqarnermut
tunngatillugu suliffeqarnermi peqataasut, ilaatigut suliffinnik pilersitsinermi,
sapinngisamik namminneq aaqgqiisassapput. Taamaammat Naalakkersuisut su-
miiffinni aalajangersimasuni suliffinnik pilersitsinissamik pilersaaruteqanngillat.
Ingerlatseqatigiiffiit Namminersorlutik Ogartussanit pigineqartut suliffeqarfinni
allani namminersortuni atugassarisat assigalugit ingerlanneqarput, taamaak-
kaluartog sumiiffinni aalajangersimasuni suliniutit kiffartuussinissamik isuma-
gatigiissutinut tunngasut atuussinnaapput.

Suliffeqarnermut tunngatillugu Naalakkersuisut killissaliussanik aalajangiisar-
pog, matumani piginnaanngorsaaqqinnissamut ilinniagqinnissamullu suliniutit
sulisinnaasunik pilerinarsaaqataasinnaapput tamannalu aqqutigalugu suliffiit
pilerinarnerulersinneqarlutik. Tamatuma saniatigut innuttaasut sulinermut ata-
tillugu ataavartumik imaluunniit ukiup ilaani suliaasartut pissutigalugit allamut
nuuppata nuttarnermut tapiissutinik ginnuteqarsinnaapput. Naalakkersuisut su-
liffissarsiornermi nittartakkatigut isertarfiat, www.suli.gl, nuna tamakkerlugu



su-lisut sulisitsisullu akornanni attaveqarnermik pilersitsinermut sakkussaalluar-
poq.

5. Apeqqut 1-imi apeqqutigineqartut qanoq pilersaarusiorneqarpat?
Akissut:

Akissutitut apeqqut 1-mut akissutigineqartoq innersuunneqarpoq.

Apeqqutinut sagqummiunneqartunut allanik oqaaseqaatissaganngilanga.

Inussiarnersumik inuulluagqusillun

Kim Kielsen




